
NOTA EFEKTIF

BAHASA MELAYU WARISAN 
KITA 

SUSUR GALUR BAHASA MELAYU

TABURAN WILAYAH PENUTUR BAHASA MELAYU

Asal-usul Bahasa 
Melayu

1.	 Berasal daripada filum yang disebut Austrik. Daripada filum lahirnya rumpun 
Austronesia. 

2.	 Bersifat terbuka dan mudah menerima unsur luar dan terus berkembang.

Malaysia Kemboja Madagaskar
Indonesia Vietnam (Melayu Champa) New Zealand

Selatan Thailand Afrika Selatan Pulau Easter
Filipina Sri Lanka Arab Saudi
Brunei Pulau Cocos Pulau Krismas

Singapura Taiwan Australia Barat

Jenis Bahasa Pengaruh Bahasa Luar Bahasa Melayu Moden
1.	 Sanskrit Nagara Negara

Rajha Raja
Putra Putera

2.	 Arab Sholat Solat
Ustaz Ustaz
Aqal Akal

3.	 Inggeris Hospital Hospital
Clinic Klinik

Doctor Doktor
4.	 Cina Cawan Cawan 

Laici Laici
5.	 Tamil Kappal Kapal

Ayyaa Ayah
6.	 Portugis Camisa Kemeja

Veradha Beranda
Janela Jendela

7.	 Belanda Laatje Laci
Balkon Balkoni 

PERSAMAAN DALAM SEBUTAN

PERANAN BAHASA MELAYU

Peranan  
Bahasa Melayu Masa Dahulu Masa Kini

1.	 Bahasa  
Pentadbiran

Bahasa Melayu digunakan dalam sistem pentadbiran 
pada zaman Kesultanan Melayu Melaka.

Bahasa Melayu ialah bahasa rasmi dan 
digunakan dalam urusan pentadbiran 
kerajaan.

2.	 Bahasa  
Pendidikan

Bahasa Melayu merupakan bahasa akademik 
bagi menyampaikan sesuatu ilmu. Golongan ulama 
menyampaikan ilmu agama kepada raja-raja Melayu 
di istana dengan menggunakan bahasa Melayu.

Bahasa Melayu menjadi bahasa 
pengantar bagi menyampaikan ilmu 
dan maklumat dalam pengajaran dan 
pembelajaran di sekolah serta institusi 
pengajian tinggi. 

3.	 Bahasa  
Perundangan

Bahasa Melayu digunakan dalam naskhah Hukum 
Kanun Melaka yang merupakan panduan dalam 
sistem pentadbiran dan pemerintahan pada zaman 
Kesultanan Melayu Melaka.

Bahasa Melayu menjadi bahasa utama 
dalam sistem perundangan negara.

4.	 Bahasa  
Ekonomi

Bahasa Melayu sebagai lingua franca yang 
memudahkan urusan jual beli di pelabuhan semasa 
zaman Kesultanan Melayu Melaka.

Bahasa Melayu menjadi bahasa utama 
dalam urusan jual beli di negara kita.

5.	 Bahasa  
Perhubungan

Bahasa Melayu digunakan dalam perhubungan 
antara kerajaan Melayu dengan kerajaan luar. 
Contohnya, surat Sultan Kelantan kepada Wright 
William Duff.

Bahasa Melayu digunakan sebagai 
bahasa perhubungan antara 
masyarakat dan serantau.

6.	 Bahasa  
Persuratan

Banyak hasil karya agung menggunakan bahasa 
Melayu sebagai bahasa persuratan.

Bahasa Melayu menjadi bahasa 
persuratan yang diiktiraf dunia melalui 
hasil-hasil karyawan negara.

Bahasa Melayu sebagai 
Bahasa Rasmi

●	 Bahasa Melayu merupakan bahasa rasmi negara 
kita. Kedudukannya dimantapkan melalui Akta 
Bahasa Kebangsaan 1963/67. 

●	 Kepentingannya sebagai bahasa rasmi menjadi 
medium dalam urusan pentadbiran harian. 

●	Masyarakat pelbagai kaum di Malaysia bebas 
menggunakan bahasa lain dalam urusan harian 
mereka.

Bahasa Melayu sebagai 
Bahasa Perpaduan

●	 Bahasa Melayu merupakan bahasa yang 
menyatupadukan rakyat berbilang kaum. 

●	 Bahasa Melayu sangat mudah difahami dan 
menjadi medium utama untuk menyampaikan 
sesuatu maklumat kepada masyarakat.

●	 Aktiviti seperti minggu bahasa kebangsaan, 
pertandingan deklamasi sajak, berbalas 
pantun, syarahan dan pidato antara murid 
berbilang kaum boleh memupuk perpaduan.

●	 Aktiviti ini dapat menyatukan bangsa melalui 
bahasa.

